
Riproduzione fotografica

Vai al manoscritto [1]

                                 Sercalmo(n).
 
 
Car uey fenir a tot dia lo ioj el deport e nom
 
 
socor la clerzia. non puesc mudar nom cofort. co fay ca(n)
 
 
conois samort. lo signes que bray e crida. (et) enuou son
 
 
sonet p(er) fort. car li coue fenir sa uida. e pl(us) noia deconort.

Maistre si dieus me ualha be(n) dizetz so q(ue) coue. m(a)s ia dai-
so no uos calha. car li clerc no uos ]coue[ fan be. car lo
bos temps ue socre. q(ue) auretz aital guazalh(a). q(ue) uos dara
palafre o re(n)da q(ue) mais uos ualha. car lo coms de peitieus
ue.

        Guilhalmi no(n) pretz mealh(a) so q(ue)m dizes p(er) ma fe.
mais uolria vna calla estreg tener e(n) mo(n) se. no faria v(n)
polhe q(ue) stes e(n) autruj sarralh(a). cate(n)des la lor m(er) ce. car soue(n)
so cug badalh(a). q(ui) sate(n) a lautruj ]m(er)ce[ be.

                                                                                        Maistre gra(n)
be(n)anansa podetz au(er) si sofretz. Guilhalmi uostra uanansa
no(n) crei si com uos me dizetz. maistre car nom crezetz. gra(n)
be uos ue(n)ra de fransa si ate(n)dre lo uoletz. guilhelmi tal es-
peransa uos do(n) dieus co(m) uos mufretz.

                                                                            Maistre nai
atz coratge. defan ni dome leugier. guilhalmi sobre bo(n)
guatge uos creyria uolo(n)tier. maistre ma(n) bo(n) destrier. ]a(n[
an li home de paratge. p(er) sufertar al derrier. guilhalmi
fort             e saluate

                                                                     Maistre iosca
la brosta uos pareis al test nouel. guilhalmi be(n) par pauc
uos costa lo mieus ostals del castels. maistre conte nouel
aurem nos a pa(n)tacosta. q(ue)us pagara be(n) (et) bel. guilh(alm)i fols
es q(ui)eus escota. vos mi pagatz dautruj borcel.

